
Re motlotlo go itsise gore ditlhopha tse pedi tsa SMME tse di neng di 
ikwadisitse go lenaneo la rona la Tlhabololo ya Kgwebo la 2022 (EnD) di 
weditse dikhoso tsa bona ka katlego, mme setlhopha sa bobedi se fetela 
kwa ngwageng wa bobedi wa lenaneo. Moletlo wa kalogo o ne o 
tshwaretswe kwa Brits fao di SMME di neng tsa abelwa disetifikeiti go 
amogela go dira ga bona ka natla le diphitlhelelo.

Setlhopha sa ntlha se se diriwang ke di SMME di le thataro tsa selegae, bao ba 
alogileng go tswa go lenaneo la ngwaga tse pedi, leo le ba neileng dithutano 
ka ga tsamaiso ya kgwebo, botataisi, bokatisi, le kitsiso go thekenoloji, go 
thusa go netefatsa gore dikgwebo tsa bona di a tswelela le go dira 
morokotso. 
 

DIKALOGO TSA DI SMME

DIKGELE TSA BAO BA DIRILENG KA NATLA MO MOPHATONG WA MAREMATLOU 

Re motlotlo go bo re tshwere moletlo wa Dikgele tsa Bao Ba Dirileng ka Natla mo Mophatong wa Marematlou, go supa diphitlhelelo tse di gakgamatsang tsa 
barutwana ba mophato wa 12 go tswa kwa metseng ya kgaolo ya Mmasepala wa Selegae wa Madibeng. 

Ka nako ya moletlo, barutwana ba ba boneng maduo a a kwa godimo go gaisa go tswa kwa baaging ba ba sa itsholelang mo kgaolong ba ne ba abelwa di laptops 
le disetifikeiti. Mo godimo ga moo, dikolo di le 10 tse di dirileng sentle le tse di dirang sentle thata mo go nngwe le nngwe ya dithuto tse di mo lenaaneng di ne tsa newa 
disetifikeiti.

“Gape ke leboga De Wildt Solar le Bushveld Vametco ka go ntemoga. Ke solofela gore le tla tswelela go anamisa tiro e ntle e lo e direlang mongwe le mongwe 
yo o tla tlang fa morago ga me,” go tlhalositse Lesego Makgala, moithuti yo o fitlheletseng maemo a a kwa godimo le go nna moamogeladitshiamelo.

Seno ke karolo ya lenaneo la Tlhabololo ya Ikonomi ya Loago, ka maikaelelo a go tlhotlheletsa diphitlhelelo tsa thuto kwa dikolong go ralala kgaolo le go rotloetsa 
barutwana ba marematlou ba isago go dira ka thata gore ba tle ba kgone go tsweletsa dithuto tsa bona kwa ditheong tsa thuto e kgolwane.

Setlhopha sa bobedi se dirwa ke di SMME di le 10 tse di tsenetseng lenaneo ka ngwaga wa 2022. Ba weditse ngwaga wa ntlha wa bona wa lenaneo, fao ba 
amogetseng bokgoni jwa go tsamaisa kgwebo, tlhabolola le go tokafatsa dikgwebo tsa bona go nna tse di tswelelang lobaka lo le leele le go dira morokotso. Gape 
ba nnile le karolo mo dithutanong tse di samaganeng le ditlhogo tse di farologaneng mme gape ba ne ba thusiwa ka go tlhama maano a kgwebo tsa bona. Lenaneo 
le tla tswelela go ralala ngwaga, le neelana ka tataiso le katiso ka gale go batsaakarolo botlhe.

DIKATSO TSA KHITHI YA MMETSHE & SAENSE 

DIKOPANO TSA BAAGI

Dintlha ka ga dikgokagano tsa baagi tse di latelang di tla buisanelwa mo dipolateforomong tsa DEWILDT SOLAR tsa mo moweng gonne dikopano tsa sebele di sa 
letlelelwa mo nakong e ya taolo ya motsamao ya bosetšhaba.

LENANEO LA GO BOELA SEKOLONG

Ka tirisano le Mmasepala wa Madibeng, re neetse barutwana ba Sekolo 
se se Potlana sa Polonia kwa Mmakau ditlhako tsa sekolo le diphete.

Dikolo di le some le bongwe, di le tharo tsa tsona ke tse di kgethegileng, 
go tswa kwa dikgaolong tse di farologaneng mo sebakeng sa 
bokgakala ba 50 km di ne tsa supiwa le go tlhophiwa go sologela 
molemo go tswa go porojeke eno. Palogotlhe ya ditlhako tsa sekolo di le 
719 le diphethe di le 3 000 di ne tsa neelwa barutwana ba ba tlhokang. 

Re motlotlo go bo re abile dikhithi tsa thuto tsa mobaele tsa mmetshe le saense go Sekolo se se Potlana sa Katekani. Tshegetso eno e ikaeletse go tsweletsa 
maitemogelo a thuto a barutwana ba feta 700 le go tokafatsa dipholo le tiragatso ya bona.

Khithi ya saense e akaretsa didiriswa le dikhemikhale, fa ka fa letlhakoreng le lengwe dikhithi tsa mmetshe di akaretsa didiriswa tse di thusang go ruta go ya ka 
kharikhulamo ya ga jaana. Dikatso di ne di tsamaisana le thutano ya barutabana go netefatsa tiriso e e nonofileng ya dilwana. 

Tiragalo e ne e tsenetswe ke maloko a Komiti ya Mmeiyara, 
Dikhanselara tsa Wate go tswa go setlhopha se se neng se 
tshwere moletlo, dikemedi tsa Bothati jwa Setso jwa Bakgatla 
Ba Mmakau, le batlhankedi go tswa go Kantoro ya Mmeiyara 
Khuduthamaga. Kgato eno gape e tla sologela molemo Sekolo 
se se Potlana sa Mmakau Moemise le dikolo tse dingwe tse di 
supilweng, go ralala dikgwedi tsa Mopitlwe le Moranang.

Molaodi wa Ditiragatso tsa Baagi

Julius Nong 

+27 65 943 9679 

MADI A A DIRISITSWENG KA KOTARA GOLAGANYA LE RONA

